ԱՄՓՈՓԱԹԵՐԹ
«Հայաստանի Հանրապետության Կառավարության և Ռուսաստանի դաշնության Կառավարության միջև Հայաստանի Հանրապետության ոստիկանության և Ռուսաստանի դաշնության ներքին գործերի մարմինների իրավասությանը վերաբերող հարցերի շուրջ տեղեկատվական փոխգործակցության և էլեկտրոնային եղանակով տեղեկատվության փոխանակման մասին» համաձայնագիրը վավերացնելու մասին» օրենքի նախագծի վերաբերյալ
	1.   ՀՀ արդարադատության նախարարություն
	/14.1/16587-2021

	
	11.06.2021թ.

	Համաձայնագիրը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:

Միևնույն ժամանակ, Համաձայնագրի հոդված 4-ի համաձայն՝ կողմ պետությունների իրավասու մարմինները էլեկտրոնային եղանակով տրամադրում և ստանում են իրենց վարույթում առկա տեղեկատվությունը: Սույն դրույթով նախատեսվում է «Անձնական տվյալների պաշտպանության մասին» օրենքի 3-րդ հոդվածի 1-ին մասի 1-ին կետի իմաստով անձնական տվյալների փոխանցում օտարերկրյա պետությանը: Նույն օրենքի 27-րդ հոդվածի 6-րդ մասի համաձայն՝ պետական մարմինների տնօրինության տակ գտնվող անձնական տվյալները կարող են փոխանցվել օտարերկրյա պետական մարմիններին միայն վավերացված միջազգային պայմանագրերի շրջանակներում: 
Հաշվի առնելով վերոգրյալը՝ հայտնում ենք, որ Համաձայնագիրը ենթակա է վավերացման Ազգային ժողովի կողմից՝ համաձայն Սահմանադրության 116-րդ հոդվածի 1-ին մասի 1-ին և «Միջազգային պայմանագրերի մասին» օրենքի 10-րդ հոդվածի 2-րդ մասի 1-ին կետերի դրույթների հիմքով: Իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում ենթակա է վավերացման նաև Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերի դրույթների հիմքով:


	Ընդունվել է:
Նախապատրաստվել է «Հայաստանի Հանրապետության կառավարության և Ռուսաստանի դաշնության կառավարության միջև Հայաստանի Հանրապետության ոստիկանության և Ռուսաստանի Դաշնության ներքին գործերի մարմինների իրավասությանը վերաբերող հարցերի շուրջ տեղեկատվական փոխգործակցության և էլեկտրոնային եղանակով տեղեկատվության փոխանակման մասին» համաձայնագիրը վավերացնելու մասին»  օրենքի նախագիծը:

	3.   ՀՀ ֆինանսների նախարարություն
	01/5-1/8736-2021

	
	02.06.2021թ.

	 «Հայաստանի Հանրապետության կառավարության և Ռուսաստանի Դաշնության կառավարության միջև Հայաստանի Հանրապետության ոստիկանության և Ռուսաստանի Դաշնության ներքին գործերի մարմինների իրավասությանը վերաբերող հարցերի շուրջ տեղեկատվական փոխգործակցության և էլեկտրոնային եղանակով տեղեկատվության փոխանակման մասին» համաձայնագրում (այսուհետ՝ Համաձայնագիր) առկա են դրույթներ, որոնք կարող են հանգեցնել ՀՀ պետական բյուջեի ծախսերի ավելացման (մասնավորապես՝ Համաձայնագրի 1-ին, 4-րդ և 7-րդ հոդվածները):
   Միաժամանակ Համաձայնագրում եկամուտների նվազեցում նախատեսող դրույթներ առկա չեն:


	Ընդունվել է


	4.   ՀՀ արտաքին գործերի նախարարություն
	1111/21135-21

	
	24.05.2021թ.

	Հայ-ռուսական դաշնակցային փոխգործակցության բաղկացուցիչ մաս է հանդիսանում համագործակցությունը իրավապահ մարմինների միջև:

«Հայաստանի Հանրապետության Կառավարության և Ռուսաստանի Դաշնության Կառավարության միջև Հայաստանի Հանրապետության ոստիկանության և Ռուսաստանի Դաշնության ներքին գործերի մարմինների իրավասությանը վերաբերող հարցերի շուրջ տեղեկատվական փոխգործակցության և էլեկտրոնային եղանակով տեղեկատվության փոխանակման մասին» համաձայնագրի վավերացումը/հաստատումը կնպաստի երկու պետությունների իրավապահ մարմինների միջև տեղեկատվական փոխգործակցության պայմանների դյուրացմանը՝ տեղեկատվության փոխանակման հարցում էլեկտրոնային եղանակի կիրառմանը:

Այս ոլորտում Կողմերի միջև համագործակցություն իրականացվում է նաև Անկախ պետությունների համագործակցության շրջանակներում 1992թ. օգոստոսի 3-ին ստորագրված «Տեղեկատվության փոխանակման ոլորտում ներքին գործերի նախարարությունների փոխհարաբերությունների մասին» և 2009թ. մայիսի 22-ին ստորագրված «Հանցավորության դեմ պայքարի ոլորտում տեղեկատվության փոխանակման մասին» համաձայնագրերի շրջանակներում: 2009թ. մայիսի 22-ի համաձայնագրով կողմերի միջև համագործակցության արդյունքում ձեռք բերված օպերատիվ-տեղեկատվական, քրեագիտական և հետախուզական հաշվառումների, ինչպես նաև վիճակագրական և արխիվային տեղեկատվության ամբողջ քանակը կենտրոնացված է Միջպետական տեղեկատվական բանկում, որի պահառուն Ռուսաստանի Դաշնության ներքին գործերի նախարարությունն է: Վերջինս համագործակցում է համաձայնագիրը ստորագրած պետությունների իրավասու մարմինների հետ և աջակցում նրանց համակարգչայնացման, ծրագրային և տեղեկատվական ապահովման կատարելագործման, տվյալների փոխանցման` միասնական ավտոմատացված համակարգի ստեղծման ոլորտում: Էլեկտրոնային եղանակով տեղեկատվության փոխանակումը կդյուրացնի այդ գործընթացը: 

Հաշվի առնելով վերոգրյալը 2021թ. մայիսի 13-ին ստորագրված «Հայաստանի Հանրապետության Կառավարության և Ռուսաստանի Դաշնության Կառավարության միջև Հայաստանի Հանրապետության ոստիկանության և Ռուսաստանի Դաշնության ներքին գործերի մարմինների իրավասությանը վերաբերող հարցերի շուրջ տեղեկատվական փոխգործակցության և էլեկտրոնային եղանակով տեղեկատվության փոխանակման մասին» համաձայնագրի հաստատումը կամ վավերացումը Հայաստանի Հանրապետության վարած արտաքին քաղաքականության առումով նպատակահարմար է։


	Ընդունվել է


	.   ՀՀ տարածքային կառավարման և ենթակառուցվածքների նախարարություն
	ՍՊ//13600-2021

	
	31.05.2021թ.

	«Հայաստանի Հանրապետության Կառավարության և Ռուսաստանի Դաշնության Կառավարության միջև Հայաստանի Հանրապետության ոստիկանության և Ռուսաստանի Դաշնության ներքին գործերի մարմինների իրավասությանը վերաբերող հարցերի շուրջ տեղեկատվական փոխգործակցության և էլեկտրոնային եղանակով տեղեկատվության փոխանակման մասին» համաձայնագրով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։

